REGJISTRI I KËRKESAVE DHE PËRGJIGJEVE
Shkurt 2026

	Nr.
	Data e kërkesës
	Objekti i kërkesës
	Data e përgjigjes
	Përgjigje
	Mënyra e
përfundimit të kërkesës
	Tarifa

	1. 
	16.02.2026`
	Kërkoj të më vihen në dispozicion informacioni dhe dokumentat e mëposhtëm për 5 vitet e fundit:
· Të dhënat për përmbytjet në territorin e Republikës së Shqipërisë.
· Sa kanë qenë dëmet ekonomike nga këto përmbytje?
· Cilat kanë qenë masat për reagim ndaj këtyre përmbytjeve dhe ato parandaluese të marra nga
AKMC?

	24.02.2026
	Përshëndetje Znj. Ismalaj,
Në përgjigje të kërkesës suaj për informacion lidhur me përmbytjet në territorin e Republikës së Shqipërisë gjatë pesë viteve të fundit, si dhe masat e ndërmarra nga Agjencia Kombëtare e Mbrojtjes Civile (AKMC), ju informojmë si më poshtë:
Bazuar në Ligjin nr. 45/2019 “Për Mbrojtjen Civile”, sistemi i mbrojtjes civile funksionon mbi parimin e përgjegjësive të ndara ndërmjet nivelit qendror dhe pushtetit vendor.
Sipas këtij ligji:
· Bashkitë janë përgjegjëse për raportimin e situatave të emergjencës dhe evidentimin e dëmeve në territorin e tyre.
· AKMC ka rol koordinues, mbështetës dhe monitorues në nivel kombëtar.
Të dhënat e mëposhtme janë përpunuar mbi bazën e raportimeve zyrtare të bashkive dhe strukturave vendore të mbrojtjes civile.

    Të dhënat për përmbytjet në territorin e Republikës së Shqipërisë.
Gjatë pesë viteve të fundit, Republika e Shqipërisës ka përjetuar disa episode përmbytjesh dhe stuhish me ndikime të ndryshme në popullsi, banesa, bujqësi dhe blegtori:
Viti 2021
· Asnjë humbje jete
· 2 të plagosur
· 750 banesa të dëmtuara
· 15,596 ha tokë bujqësore të përmbytura
Viti 2022
· Asnjë humbje jete
· Asnjë i plagosur
· 737 banesa të dëmtuara
· 6,846 ha tokë bujqësore të përmbytura
· 40 krerë bagëti të dëmtuara
Viti 2023
· Asnjë humbje jete
· 2 të plagosur
· 2 banesa të shkatërruara
· 464 banesa të dëmtuara
· 4,680 ha tokë bujqësore të përmbytura
· 72 krerë bagëti të dëmtuara
Viti 2024
· Asnjë humbje jete
· Asnjë i plagosur
· 312 banesa të dëmtuara
· 642 ha tokë bujqësore të përmbytura
Viti 2025
· 1 humbje jete
· 832 banesa të dëmtuara
· 6,862.8 ha tokë bujqësore të përmbytura
· 13,109 krerë bagëti të dëmtuara
    
    Sa kanë qenë dëmet ekonomike nga këto përmbytje?
Vlerësimi ekonomik i dëmeve kryhet nga komisionet vendore të ngritura pranë bashkive dhe konsolidohet në nivel qendror.
Dëmet ekonomike përfshijnë:
· Dëmtimin e banesave dhe infrastrukturës publike;
· Humbjet në bujqësi dhe blegtori;
· Dëmet në rrugë rurale, sisteme kullimi dhe ujësjellës.
Shifrat përfundimtare financiare janë objekt i akteve administrative përkatëse dhe raportimeve zyrtare pas procesit të verifikimit dhe rivlerësimit në terren.
    
    Cilat kanë qenë masat për reagim ndaj këtyre përmbytjeve dhe ato parandaluese të marra nga AKMC?
Në përputhje me Ligjin 45/2019, Agjencia Kombëtare e Mbrojtjes Civile punon mbi të gjitha fazat e ciklit të menaxhimit të fatkeqësive: parandalim, lehtësim, gatishmëri, përgjigje dhe rimëkëmbje.
1. Parandalimi dhe lehtësimi
· Përditësimi dhe shpërndarja e Planit Kombëtar të Emergjencave Civile.
· Inspektime periodike në bashki dhe qarqe për identifikimin e zonave me risk.
· Fushata ndërgjegjësimi dhe edukimi publik në bashkëpunim me pushtetin vendor.
2. Gatishmëria
· Forcimi i kapaciteteve operacionale të strukturave vendore.
· Aktivizimi i rezervave materiale të emergjencës.
· Funksionimi i sistemit të paralajmërimit të hershëm përmes Qendrës Kombëtare Operacionale të Emergjencave Civile, në bashkëpunim me institucionet përkatëse teknike.
· Bashkëpunim i përforcuar me strukurat operacionale të mbrojtjes civile.
· Monitorim i vazhdueshëm i situatës përmes raportimeve të bashkive dhe përdorimit të mjeteve teknologjike.
3. Përgjigjja
· Aktivizimi i strukturës operacionale 24/7 në nivel qendror.
· Koordinimi në kohë reale i ndërhyrjeve ndërinstitucionale.
· Mbështetje logjistike për strukturat vendore.
4. Rimëkëmbja
· Bashkëpunim me pushtetin vendor për evidentimin dhe rivlerësimin e dëmeve.
· Mbështetje për hartimin e nevojave për rehabilitim.
· Sipas Ligjit nr. 45/2019, çdo bashki ka të detyrueshëm fondin e emergjencave civile në masën 4% të buxhetit të vitit paraardhës, i cili përdoret për parandalim, reagim dhe rehabilitim.
Për cdo paqartësi ngelemi në kontakt.

	E plote
	Nuk ka 

	2. 
	24.02.2026
	Në kuadër të informimit publik mbi ndërhyrjet emergjente që lidhen me infrastrukturën rrugore, ju lutem 
të na vini në dispozicion informacionin e mëposhtëm për periudhën 2021 - 2025:
1. Numrin e rasteve kur strukturat e mbrojtjes civile kanë ndërhyrë në akset rrugore nacionale si 
pasojë e bllokimeve, dëmtimeve apo situatave emergjente të shkaktuara.
2. Vendndodhjen e segmenteve rrugore nacionale ku janë kryer ndërhyrje emergjente gjatë kësaj 
periudhe.
3. Llojin e ndërhyrjeve të realizuara nga strukturat e mbrojtjes civile në lidhje me këto raste (pastrim 
rrëshqitjesh, përmbytje, rënie inertesh, izolim zonash, etj.).
4. Numrin e rasteve kur si pasojë e situatave emergjente është raportuar bllokim ose ndërprerje e 
përkohshme e qarkullimit në rrugët nacionale
	27.02.2026
	Përshëndetje,
Në përgjigje të kërkesës suaj lidhur me ndërhyrjet në akset rrugore nacionale gjatë periudhës 2021–2025, ju informojmë si më poshtë:
Në zbatim të Ligjit nr. 45/2019 “Për mbrojtjen civile”, Agjencia Kombëtare e Mbrojtjes Civile (AKMC) ushtron autoritet koordinues, bashkërendues, drejtues teknik, mbikëqyrës dhe kontrollues në fushën e zvogëlimit të riskut nga fatkeqësitë dhe mbrojtjes civile në të gjithë territorin e Republikës së Shqipërisë.
Ligji përcakton qartë se menaxhimi i situatave emergjente fillon në nivel vendor, ku njësitë e vetëqeverisjes vendore kanë përgjegjësi të drejtpërdrejtë për organizimin, funksionalizimin dhe drejtimin e strukturave të mbrojtjes civile për parandalimin, gatishmërinë, reagimin dhe rimëkëmbjen nga emergjencat në territorin e tyre.
Në këtë kuadër, lidhur me pyetjet tuaja:
1. Numri i rasteve të ndërhyrjeve në akset rrugore nacionale
Strukturat e mbrojtjes civile në nivel vendor kanë ndërhyrë në mënyrë të vazhdueshme në rastet e bllokimeve, dëmtimeve apo situatave emergjente të shkaktuara nga fenomene natyrore apo faktorë të tjerë. Evidentimi i detajuar numerik i këtyre rasteve administrohet nga njësitë e vetëqeverisjes vendore dhe institucionet operacionale përgjegjëse për territorin përkatës, ndërsa AKMC monitoron situatat në nivel kombëtar dhe siguron koordinimin ndërinstitucional në reference të kërkesës për mbështetje nga njësitë e pushtetit vendor.
2. Vendndodhja e segmenteve rrugore ku janë kryer ndërhyrje emergjente
Ndërhyrjet emergjente janë realizuar në segmente të ndryshme të akseve rrugore nacionale, në varësi të situatave të krijuara. Informacioni i detajuar mbi vendndodhjet specifike administrohet nga autoritetet vendore dhe institucionet përgjegjëse për administrimin dhe mirëmbajtjen e infrastrukturës rrugore, në përputhje me kompetencat e tyre ligjore.
3. Lloji i ndërhyrjeve të realizuara nga strukturat e mbrojtjes civile në lidhje me këto raste (pastrim rrëshqitjesh, përmbytje, rënie inertesh, izolim zonash, etj.)
Strukturat e mbrojtjes civile në nivel vendor, në përputhje me kompetencat e përcaktuara nga Ligji nr. 45/2019 “Për mbrojtjen civile”, realizojnë ndërhyrje të ndryshme operacionale në terren, si: pastrim i rrëshqitjeve të dherave dhe inertesh, menaxhim i përmbytjeve dhe largim i ujërave nga trupi i rrugës, ndërhyrje në raste të rënies së gurëve apo materialeve inerte, izolim i përkohshëm i zonave të rrezikuara, si dhe masa për garantimin e sigurisë së qarkullimit.
Agjencia Kombëtare e Mbrojtjes Civile, në rolin e saj koordinues dhe mbështetës në nivel kombëtar, vepron në mbështetje të njësive të vetëqeverisjes vendore, bazuar në kërkesat për asistencë që këto struktura paraqesin pranë AKMC-së. Në këto raste, AKMC siguron koordinimin ndërinstitucional, mobilizimin e kapaciteteve shtesë dhe mbështetje teknike sipas nevojës, me qëllim përballimin sa më efektiv të situatës emergjente.
4. Numri i rasteve të bllokimit ose ndërprerjes së përkohshme të qarkullimit
Rastet e bllokimit apo ndërprerjes së përkohshme të qarkullimit si pasojë e situatave emergjente evidentohen dhe raportohen nga strukturat vendore dhe institucionet përgjegjëse për administrimin e rrugëve nacionale. AKMC ndjek dhe monitoron situatat në kuadër të sistemit kombëtar të mbrojtjes civile, duke garantuar koordinimin dhe, kur është e nevojshme, përfshirjen e kapaciteteve shtesë në mbështetje të nivelit vendor.
Në përmbledhje, sistemi i mbrojtjes civile funksionon mbi parimin e subsidiaritetit, ku njësitë e vetëqeverisjes vendore kanë rolin kryesor operacional në territor, ndërsa AKMC siguron koordinimin, mbikëqyrjen dhe mbështetjen në nivel kombëtar, në përputhje me Ligjin nr. 45/2019.
Për të siguruar të dhëna të detajuara statistikore dhe informacion specifik për raste konkrete, rekomandohet që t’i drejtoheni njësive të vetëqeverisjes vendore dhe institucioneve përgjegjëse për administrimin e akseve rrugore nacionale përkatëse.
AKMC mbetet në dispozicion për çdo sqarim shtesë lidhur me kompetencat dhe rolin e saj ligjor.
Me respekt.
 

	E plote
	Nuk ka

	3. 
	26.02.2026
	Në vijim të situatës së krijuar pas shembjes masive në aksin Librazhd–Prrenjas, i cili vijon të jetë i bllokuar prej disa ditësh, kërkojmë informacion zyrtar mbi përfshirjen dhe rolin e strukturave të mbrojtjes civile në këtë ngjarje.
Konkretisht, ju lutem të na informoni:
1. Cilat struktura janë angazhuar në terren dhe me çfarë kapacitetesh;
2. Vlerësimin e riskut për banorët dhe përdoruesit e rrugës;
3. Masat e koordinimit ndërinstitucional të ndërmarra deri tani.
Kjo kërkesë bëhet në kuadër të informimit të publikut mbi menaxhimin e situatës dhe sigurinë në infrastrukturën kombëtare.
Në pritje të përgjigjes suaj.
Me respekt, Suela Gjidede

	
	Përshëndetje Znj. Gjidede,

Në përgjigje të kërkesës suaj për informacion, drejtuar Agjencisë Kombëtare të Mbrojtjes Civile, lidhur me menaxhimin e emergjencës në aksin Librazhd–Prrenjas, ju bëjmë me dije sa vijon:
1. Cilat struktura janë angazhuar në terren dhe me çfarë kapacitetesh.
Referuar Ligjit Nr. 45/2019 “Për mbrojtjen civile”, Agjencia Kombëtare e Mbrojtjes Civile ushtron funksionin koordinues, mbikëqyrës dhe drejtues në fushën e zvogëlimit të riskut nga fatkeqësitë, në përputhje me parimin e subsidiaritetit (neni 7).
Në zbatim të këtij parimi, reagimi fillestar në terren realizohet nga njësitë e vetëqeverisjes vendore të prekura, përmes strukturave të tyre të mbrojtjes civile dhe shërbimeve përkatëse. Në rastet kur kapacitetet vendore nuk janë të mjaftueshme, kërkohet mbështetje nga strukturat fqinje ose nga institucionet qendrore.
Në rastin konkret të aksit Librazhd–Prrenjas, strukturat operacionale në terren janë angazhuar nga Autoriteti Rrugor Shqiptar (ARRSH), në përputhje me kompetencat e tij për administrimin dhe mirëmbajtjen e infrastrukturës rrugore kombëtare dhe në zbatim të Planit Kombëtar për Emergjencat Civile.
AKMC ka ndjekur situatën në mënyrë të vazhdueshme, duke ushtruar rolin e saj koordinues dhe, në rast nevoje, duke ofruar mbështetje ndërinstitucionale mbi bazën e kërkesave të paraqitura nga strukturat vendore apo institucionet përgjegjëse.
2. Vlerësimi i riskut për banorët dhe përdoruesit e rrugës
Në nivel kombëtar, një nga dokumentet themelore strategjike është Vlerësimi Kombëtar i Riskut nga Fatkeqësitë, i hartuar në përputhje me Ligjin nr. 45/2019, i cili ofron një analizë të integruar të rreziqeve natyrore dhe atyre me origjinë njerëzore.
Ky vlerësim bazohet në analizën e rreziqeve kryesore dhe përfshin zhvillimin e matricave krahasuese për rreziqet madhore, si dhe vlerësimin e ndikimeve të mundshme në nivel qarku. Ndër rreziqet me ndikim të lartë evidentohen rrëshqitjet e tokës, të cilat përbëjnë një kërcënim të drejtpërdrejtë për infrastrukturën rrugore dhe për sigurinë e banorëve dhe përdoruesve të akseve në zona me karakteristika gjeologjike të ndjeshme, përfshirë segmentin Librazhd–Prrenjas.
Në këtë kuadër, strukturat vendore dhe institucionet përgjegjëse për rrugët marrin masa të menjëhershme për kufizimin e riskut, ndërsa AKMC siguron mbikëqyrjen dhe koordinimin në nivel kombëtar.
3. Masat e koordinimit ndërinstitucional të ndërmarra deri tani
Në zbatim të Vendimit Nr. 965, datë 02.12.2015 “Për bashkëpunimin ndërinstitucional të strukturave të drejtimit në rastet e emergjencave civile dhe krizave”, si dhe në përputhje me Planin Kombëtar për Emergjencat Civile, është realizuar koordinimi ndërmjet strukturave përgjegjëse për menaxhimin e situatës.
Nën koordinimin sektorial të Autoriteti Rrugor Shqiptar për aspektin teknik të infrastrukturës rrugore dhe me përfshirjen e njësive të vetëqeverisjes vendore, janë ndërmarrë masa për:
· vlerësimin teknik të situatës në terren;
· garantimin e sigurisë së qarkullimit;
· ndërhyrjen për stabilizimin dhe pastrimin e segmentit të prekur;
· informimin e publikut mbi kufizimet apo devijimet e përkohshme të qarkullimit.
AKMC ka ushtruar rolin e saj koordinues dhe mbikëqyrës, duke siguruar bashkërendimin ndërinstitucional dhe gatishmërinë për mobilizimin e kapaciteteve shtesë nëse do të kërkohej nga niveli vendor, në përputhje me kuadrin ligjor në fuqi.
AKMC mbetet e angazhuar për të garantuar funksionimin efektiv të sistemit të mbrojtjes civile, në bashkëpunim të ngushtë me njësitë e vetëqeverisjes vendore dhe institucionet sektoriale përgjegjëse.


	E plote
	nuk ka 

	4. 
	26.02.2026
	Pershendetje, 

Ju falenderoj per pergjijen, por do te lutesha nese do te kishit mudnesi te percillnit dokumentin e titulluar (2. Shtojca 2 - Raporti specifik i vlerësimit të riskut të rrezikut nga përmbytja_Final_SQ_14102022.pdf), te cituar ne pergjigjen Tuaj, dhe nese do te kishti mundesi te kthenit pergjigje per te gjithe pyetjet specifike te percaktuara ne kerkesen per informacion, si me poshte:

2. A konsiderohet kjo digë si: a. objekt me rrezik të lartë? b. objekt me rrezik të moderuar?
3. Kur është kryer vlerësimi i fundit i riskut?
4. A ekziston një Plan Emergjence për Digën e Liqenit Artificial?
5. Nëse po a është i përditësuar?
6. Cilat institucione janë përgjegjëse për zbatimin?
7. A konsiderohet rezervuari i Tufinës si objekt potencial rreziku për zonën përreth?
8. A ka AKMC një vlerësim për rrezikun që vjen nga sedimentimi i plotë dhe humbja e
funksionit?

9. A është hartuar ndonjë plan reagimi në rast incidenti?
10. A i ka kërkuar AKMC Bashkisë Tiranë: masa për uljen e riskut? kufizim të ndërtimeve poshtë digave?
11. A ka raste kur rekomandimet e AKMC nuk janë zbatuar nga Bashkia Tiranë?
12. A është informuar publiku për rrezikun potencial ose për sjelljen që duhet ndjekur në rast
emergjence?
Ne rast se ndonjera prej pyetjeve eshte jashte kompetencave te AKMC mund te eprcaktoni tek pyetja specifike per te cilen behet fjale.

Ju falenderoj paraprakisht,

	02.03.2026
	Përshëndetje,

1. Shtojca 2. Raporti specifik i vlerësimit të riskut të rrezikut nga përmbytja bashkëlidhur.
2. A konsiderohet kjo digë si: a. objekt me rrezik të lartë? b. objekt me rrezik të moderuar?
Kategorizimi i riskut për veprat e infrastrukturës kritike si digat vlerësohet nga studimet e kryera në bazë të fushës së përgjegjësisë nga Bashkia Tiranë/ Ujësjellës Kanalizime Tiranë sh.a.
 
3. Kur është kryer vlerësimi i fundit i riskut?
Vlerësimit i Riskut nga Fatkeqësitë në nivel qendror është miratuar me VKM nr.168 datë 24.03.2023 “Për miratimin e Vlerësimit të Riskut nga Fatkeqësitë në nivel qendor”.
Vlerësimi i Riskut të Fatkeqësive në nivel vendor është përgatitur nga Bashkia Tiranë, por aktualisht nuk kemi dijeni nëse është miratuar në Këshillin Bashkiak të Tiranës (bashkëlidhur Raporti Paraprak https://tirana.al/uploads/2024/11/20241121120501_raporti-i-vleresimit-te-riskut-bashkia-tirane_compressed-1.pdf )
 
4. A ekziston një Plan Emergjence për Digën e Liqenit Artificial?
Bazuar në Ligjin 45/2019 ‘’Për Mbrojtjen Civile’’, Neni 43 Institucionet publike që kanë në administrim apo pronësi infrastrukturë kritike: hartojnë dhe përditësojnë dokumentin e planit për emergjencat civile, dhe i paraqesin në Agjencinë Kombëtare të Mbrojtjes Civile (AKMC) për qëllime planifikimi dhe analizimi.
Operatori shfrytëzues i Digës së Liqenit Artificial, Ujësjellës Kanalizime Tiranë sh.a. nuk ka raportuar pranë AKMC dokument të Planit të EC.
5. Nëse po a është i përditësuar?
 
6. Cilat institucione janë përgjegjëse për zbatimin?
Përgjegjësitë e parashikuara për Operatorin Shfrytëzues të Veprës përcaktohen në: Ligj nr. 8681, datë 2.11.2000 “Për projektimin, ndërtimin, shfrytëzimin dhe mirëmbajtjen e digave dhe dambave”; si dhe VKM nr. 147, datë 18.3.2004, “Për miratimin e rregullores për sigurinë e digave dhe të dambave”.
 
7. A konsiderohet rezervuari i Tufinës si objekt potencial rreziku për zonën përreth?
Për referencë të konsultohet me dokumentin e Vlerësimi i Riskut të Fatkeqësive në nivel vendor, Raporti Paraprak.
8. A ka AKMC një vlerësim për rrezikun që vjen nga sedimentimi i plotë dhe humbja e funksionit?
Vlerësim i rrezikut që vjen nga sedimentimi i digës nuk është objekti studimi dhe fushë përgjegjësie e institucionit AKMC.
9. A është hartuar ndonjë plan reagimi në rast incidenti?
Sipas fushës së përgjegjësisë parashikohet nga Operatori Shfrytëzues: Bashkia Tiranë/ Ujësjellës Kanalizime Tiranë sh.a.
 
10. A i ka kërkuar AKMC Bashkisë Tiranë: masa për uljen e riskut? kufizim të ndërtimeve poshtë digave?
Agjencia Kombëtare e Mbrojtjes Civile në cilësinë e institucionit zbatues të misionit të mbrojtjes civile, jetës së njerëzve, të gjësë së gjallë, pronës, trashëgimisë kulturore e mjedisit, duke konsideruar me prioritet sigurinë, funksionimin dhe mos cënueshmërinë e aktivitetit për të cilin shfrytëzohen veprat e infrastrukturës kritike, ka kryer komunikime zyrtare sistematike, në formën e kërkesës për marrje masash dhe informim lidhur mbi hartimin e planit të masave parandaluese, planeve të mbrojtjes nga përmbytjet, monitorimin e nivelit të ujit, nga secili prej institucioneve qendrore (ministritë e linjës, autoritetet KESH, OSHEE si dhe Drejtoritë Rajonale të Kullimit) për përballimin e emergjencave civile sezonale.
 
11. A ka raste kur rekomandimet e AKMC nuk janë zbatuar nga Bashkia Tiranë?
Jo, nuk ka raste.
 
12. A është informuar publiku për rrezikun potencial ose për sjelljen që duhet ndjekur në rast emergjence?
AKMC ka ndërmarrë iniciativa të vazhdueshe me qëllim Ndërgjegjësimin dhe Informimin publik mbi riskun potencial, masat parandaluese, reagimin dhe sjelljen në situata emergjente, si dhe ka realizuar në mënyrë të strukturuar dhe të koordinuar fushata ndërgjegjësuese, trajnime simuluese (apo ushtrime stërvitore), video ilustruese apo materiale informuese përmes kanaleve zyrtare të mediave.
Faleminderit.

